 «Мой Beeline KG» мобилдик тиркемеси жана Жеке кабинет ɵзүн-өзү тейлөө системалары үчүн колдонуу шарттары
(мындан ары ошондой эле «Эрежелер» же «Келишим»)

1. Терминдер жана аныктамалар
Оператор – Кыргыз Республикасынын мыйзамдарына жана «Beeline TM» соода белгиси астында берилген лицензиялардын шарттарына ылайык иш алып барган «Скай Мобайл» ЖЧКсы (мындан ары – «Скай Мобайл» ЖЧКсы же «Beeline»).
Өзүн-өзү тейлөө системасы – «Мой Beeline KG» мобилдик тиркемеси же Жеке кабинет.
Жеке кабинет – ал аркылуу Кардарга каттоо процедурасынан кийин өзүнүн номерин башкаруу мүмкүнчүлүгү бериле турган www.beeline.kg веб-сайты аркылуу жеткиликтүү өзүн-өзү тейлөө системасынын, сервистерди жана кызматтарды башкаруунун автоматташтырылган WEB-интерфейси. Номерди башкаруу – бул номердеги кызматтарды кошуу/ɵчүрүү, тарифтик планды өзгөртүү, жеке эсептеги акча каражаттарын башкаруу, пайдаланылган кызматтар боюнча чыгымдарды талдоо үчүн маалымат алуу, ошондой эле жеткиликтүү жана интерфейстин функционалдуулугу менен жөнгө салынган башка аракеттерди аткаруу. 
«Мой Beeline KG» мобилдик тиркемеси же Мобилдик тиркемеси же Тиркеме – Кардардын түзмөгүнө Play Market же App store платформасынан орнотулган жана Кардарга Оператордун кызматтарын кошууга/ɵчүрүүгɵ, Тиркемедеги жеткиликтүү функционалга ылайык каалаган аракеттерди жасоого мүмкүндүк берүүчү, ошондой эле Оператордун өзүнчө сунушунун шарттарында balance.kg платформасына жана Оператордун жана анын Өнөктөштөрүнүн башка кызматтарына кирүүнү камсыз кылуучу «Мой Beeline KG» мобилдик тиркемеси. Тиркеме жана Жеке кабинет логин жана сыр сɵздү колдонуу менен сервистерди жана кызматтарды башкарууга мүмкүндүк берет.
Кардардын түзмɵгү – алдын ала орнотулган Android жана iOS операциялык тутуму бар, Кардар белгилеген маалыматты берүү же кабыл алуу үчүн электр байланыш сигналдарын жараткан смартфон же планшет түрүндөгү жеке колдонуу үчүн байланыш каражаты.
Сыр сөз – Кардардын номерине SMS-билдирүү аркылуу Кардар тарабынан алынган Жеке кабинетке жана «Мой Beeline KG» Мобилдик тиркемесине кирүү үчүн санариптик код.
Логин – Оператор менен байланыш кызматтарын көрсөтүү келишимине ылайык (мындан ары «Кардар келишими») бөлүнгөн DEF кодундагы Кардардын номери же өзүн-өзү тейлөө системасында, сервистерди жана кызматтарды башкарууда идентификациялоо коопсуздугунун жана мүмкүнчүлүгүнүн талаптарына жооп берген символдордун тамга-сандык айкалышы.
Код – «Мой Beeline KG» Мобилдик тиркемесинин колдонуучусу тарабынан коопсуздукту камсыздоо үчүн коюлган санариптик PIN коду.
Кардар – Оператор менен тейлөөнүн алдын ала төлөнүүчү формасында турган мобилдик радиотелефондук байланыш кызматтарын көрсөтүү жөнүндө келишим түзгөн жана Өзүн-өзү тейлөө системасынын колдонуучусу болуп саналган жеке же юридикалык жак.
Авторизация (идентификация) – Оператордун веб-сайтынын WEB баракчасында жана/же «Мой Beeline KG» мобилдик тиркемесинде Жеке кабинетти колдонууга кирүүнү камсыз кылуу максатында Кардар тарабынан логин жана сыр сɵздү киргизүү.
Оператордун сайты – www.beeline.kg.
Өзүн-өзү тейлөө системасынын, сервистерди жана кызматтарды башкаруунун WEB-интерфейси (WEB-интерфейс) – Кардардын аяккы жабдууларын Интернет тармагы аркылуу колдонуу менен Оператор Кардарга көрсөткөн Өзүн-өзү тейлөө системасын, сервистерди жана кызматтарды башкарууну камсыз кылган программалык комплекс. 
Кардардын жеке маалыматтары – Кардар тарабынан ыктыярдуу түрдө берилүүчү, белгилүү бир же алардын негизинде аныкталган Кардарга тиешелүү, электрондук, кагаз жана (же) башка материалдык алып жүрүүчүлөргө жазылган маалымат.
Өнөктөштөр – Оператор менен түзүлгөн келишимдердин негизинде Кызматтарды жайылтуу, сапаттуу Кызмат көрсөтүү, жана ар түрдүү кызматтарды көрсөтүү максатында Оператор тарабынан тартылган үчүнчү жактар.

2. Жалпы жоболор
2.1. Жеке кабинет же Мобилдик Тиркеме аркылуу Кардарга кошулган жана кошууга жеткиликтүү кызматтар, ошондой эле Оператор тарабынан сунушталган кызматтар, тарифтик пландар жана башка бардык өнүмдөр тууралуу маалыматты көрүү мүмкүнчүлүгү берилет. Аларды кошуу, өзгөртүү жана өчүрүү, ошондой эле ушул Эрежелердин шарттарына ылайык, ɵздүк эсептин балансын, Оператордун кызматтарынын чыгымдарын талдоо үчүн маалыматтарды көрүү жана Мобилдик тиркеменин же Жеке кабинеттин функционалдуулугуна ылайык башка аракеттерди жасоо мүмкүнчүлүгү берилет. Жеткиликтүү сервистердин жана кызматтардын тизмеси Жеке кабинетте же Мобилдик тиркемеде көрсөтүлөт, аларды кошуу/өчүрүү тартиби, аларды пайдалануунун баасы жана шарттары Оператордун Сайтында көрсөтүлгөн. Жеке кабинетке жеткилик Кардарга Оператордун Сайтынын WEB-баракчасында, же «Мой Beeline KG» Мобилдик тиркемесинде катталгандан/идентификациялангандан кийин берилет. 
2.2. Ушул Эрежелердин 2.1-пунктунда көрсөтүлгөн кызматтарды пайдалануунун шарттары, наркы жана аларды тарифтɵɵ шарттары Оператордун Сайтында көрсөтүлгөн. Бул кызматтарга тапшырык берүүдө Кардар аларды пайдалануунун шарттары, наркы жана аларды тарифтештирүү тартиби менен таанышты жана макул болду деп эсептелет.
2.3. «Мой Beeline KG» мобилдик тиркемеси Кардарга жөнөкөй артыкчылыксыз лицензиянын шарттарында «кандай болсо ошондой бойдон» колдонуу үчүн берилет жана Кардар тарабынан Жеке кабинеттен өзүнчө колдонулушу мүмкүн. Бул максаттар үчүн Кардар логин жана сыр сөздү колдонуу аркылуу авторизациядан кийин жеткиликтүү болгон Тиркемени жүктөйт. Бул Тиркеменин функционалдуулугу Оператордун Сайтындагы Жеке кабинетке киргенде Кардарга жеткиликтүү сервистен айырмаланышы мүмкүн.
2.4. Бул Эрежелер Кардар менен Оператордун ортосундагы юридикалык жактан милдеттүү Келишимди түзөт. Келишим Кардар «Мой Beeline KG» мобилдик тиркемеси жана Жеке кабинети аркылуу Оператордун сервистерин жана кызматтарынан пайдалануу боюнча иш-аракеттерди жасаган учурдан тартып түзүлдү деп эсептелет жана кошулуу келишиминин күчүнө ээ болот жана бул ушул Эрежелердин бардык шарттарын, эч кандай алып салуулары жана чектɵɵлɵрү жок, толук жана шартсыз кабыл алууну билдирет. Кызмат көрсөтүү шарттарын өзгөртүүгө байланыштуу Жеке кабинетти жана/же «Мой Beeline KG» Мобилдик тиркемесин колдонуу менен сервистерди жана кызматтарды башкаруу боюнча Кардардын бардык аракеттери Оператордун байланыш кызматтарын кɵрсɵтүү жɵнүндɵ Келишиминин жоболоруна тиешелүү өзгөртүү/толуктоо болуп саналат.
2.5. Жеке кабинетте жана/же «Мой Beeline KG» Мобилдик тиркемесинде камтылган Кардар жана анын операциялары жөнүндө маалыматтар, Оператор тарабынан сервистерди/кызматтарды көрсөтүү үчүн зарыл болгон учурлардан, ошондой эле ушул Эрежелерде жана Кыргыз Республикасынын колдонуудагы мыйзамдарында каралган учурлардан тышкары, үчүнчү жактарга берилүүгө жатпайт.
2.6. Оператор Жеке кабинетти жана/же «Мой Beeline KG» Мобилдик тиркемесин мезгил-мезгили менен өзгөртүүгө укуктуу, буга байланыштуу Кардар жаңыртуу жүктөлгɵнгɵ чейин жана/же ушул Эрежелердин жаңы же кайра каралган шарттары жактырылганга чейин аны колдонууну уланта албай калышы мүмкүн. Өзүн-өзү тейлөө системасынын өнүгүшүнө жараша Жеке кабинетте жана «Мой Beeline KG» Мобилдик тиркемесинде Кардарга жеткиликтүү сервистердин, кызматтардын жана функциялардын тизмеси Оператор тарабынан Кардарларга алдын ала эскертүүсүз өзгөртүлүшү, ал эми ушул Эрежелер Оператор кабыл алган чечимге ылайык бир тараптуу гана өзгөртүлүшү мүмкүн. Кардардын Жеке кабинетин жана/же «Мой Beeline KG» Мобилдик тиркемесин колдонууну улантуу Кардардын мындай өзгөртүүлөргө макулдугун ырастоо болуп саналат.
2.7. Жеке кабинеттин жана/же «Мой Beeline KG» Мобилдик тиркемесинин маалыматтары Оператор тарабынан маркетингдик изилдөөлɵр үчүн колдонулушу мүмкүн.
2.8. Жеке кабинет жана/же «Мой Beeline KG» Мобилдик тиркемеси Оператор тарабынан Кардарларды байланыш кызматтарын көрсөтүү тартибин өзгөргɵндүгү, сунушталып жаткан кызматтардын тизмеси, шарттары жана наркы, ошондой эле Операторго жана анын, мамилелери ɵзүнчɵ келишимдер менен жɵнгɵ салынган, өнөктөштөрүнɵ тиешелүү башка окуялар тууралуу маалымдоо үчүн колдонулушу мүмкүн. Кызматтарды башкаруу сервиси Кыргыз Республикасынын колдонуудагы мыйзамдарына ылайык гана колдонулат. Ал мыйзамсыз колдонулгон учурда, Кардардын жеткилиги дароо толугу менен да, анын кайсы бир ɵзүнчɵ бөлүктөрүнө да (салмалар, бөлүмдөр ж.б.) токтотулат.
2.9. Кардардын Жеке кабинетти же «Мой Beeline KG» Мобилдик тиркемесин жеке пайда кɵрүү жана коммерциялык максаттарда пайдаланууга укугу жок.
2.10. Жеке кабинетти жана «Мой Beeline KG» Мобилдик тиркемесин колдонуу үчүн тɵлɵм кошулбайт жана алынбайт. Кыргыз Республикасы боюнча Оператордун тармагында «Мой Beeline KG» Мобилдик тиркемеси тарабынан түзүлгөн интернет трафик төлөнбөйт. Роумингде (тармак ичиндеги жана эл аралык) трафик Оператордун сайтында берилген Оператордун тарифтерине ылайык төлөнөт. Опцияны, кызматты кошуунун же жаңы тарифтик планга өтүүнүн баасы Оператордун Сайтында жайгаштырылган тиешелүү тарифтик план боюнча аныкталат.
2.11. Кардар Жеке кабинетке же «Мой Beeline KG» мобилдик тиркемеси аркылуу авторизациялануу менен Операторго анын Жеке маалыматтарын кандай гана жол менен болбосун чогултууга, сактоого, иштетүүгө, ошондой эле бул маалыматтарды, сунуштарды түзүү жана Кардарга сервистерди жана кызматтарды көрсөтүү, маркетингдик изилдөөлөрдү жүргүзүү үчүн, өнөктөштөргө берүүгө макулдугун берет. Оператор Кардарлардын жеке маалыматтарын Клиенттик келишимдин колдонуу мөөнөтү ичинде, ошондой эле Клиенттик келишим бузулгандан кийинки үч жыл ичинде сактоого, иштетүүгө укуктуу. Уюлдук байланыш кызматтарын көрсөтүү келишиминин мөөнөтү аяктагандан кийин Жеке маалыматтарды мындай сактоо байланыш кызматтарын көрсөтүүгө байланыштуу же андан келип чыккан маселелер боюнча соттук териштирүүлөрдө бул маалыматтарды далил катары колдонуу зарылдыгы менен шартталган. 
2.12. Жеке маалыматтарды, анын ичинде Өнөктөштөр аркылуу, чогултууга жана иштетүүгө Кардар макул болбосо же макулдугунан баш тарткан учурда, Кардар баш тартуу жөнүндө тиешелүү арызга кол коюуга милдеттенет. Ошол эле учурда мындай баш тартуу, чогултуу, сактоо жана иштетүү, анын ичинде Кыргыз Республикасынын мыйзамдарынын талаптарына ылайык талап кылынган Кардар жɵнүндɵ Кызматтык маалыматты (Кардардын ɵзүн-ɵзү тейлɵɵ системалары менен ɵз ара аракеттешүү процессинде алынган бардык маалыматты) чогултууга, сактоого жана иштетүүгɵ тиешелүү эмес. Кардар өзүнүн макулдугун кайтарып алган же Жеке маалыматтарды иштеп чыгууга макулдук берүүдөн баш тарткан учурда, Оператор Кардарга кызмат көрсөтүү үчүн анын Жеке маалыматтарын иштеп чыгуу талап кылынган кызматтарды кɵрсɵтүүнү токтотууга же андан баш тартууга укуктуу. Каттоо учурунда бул үчүнчү жактардын маалыматтары алардын макулдугусуз колдонулгандыгы аныкталса, Оператор Кардардын Жеке кабинетине жана «Мой Beeline KG» Мобилдик тиркемесине болгон жеткилигине бөгөт коюуга укуктуу.
2.13. «Мой Beeline KG» Мобилдик тиркемеси жана Жеке кабинет Кардардын ыңгайлуулугу үчүн түзүлгөн. Аларда жеткиликтүү болгон бардык маалыматтар маалыматтык максатта гана берилген. Чыгымдарды талдоо, баланстагы калдык, ошондой эле ар кандай башка маалыматтык жана тармактык окуялар – детализация болуп саналбайт, тегеректелип, ɵзгɵртүлүшү мүмкүн. Ошондой эле сайтта, Жеке кабинетте жана «Мой Beeline KG» Мобилдик тиркемесинде жеткиликтүү сунуштардын тизмеси Оператор жана анын Өнөктөштөрү көрсөткөн кызматтардын толук тизмесинен айырмаланышы мүмкүн. Детализацияны жана башка кеңири жана так маалыматты алуу үчүн Оператордун сатуу жана кардарларды тейлөө кеңселерине кайрылыңыз.
2.14. Ɵзүн-өзү тейлөө системаларында аткарылган аракеттер үчүн бардык жоопкерчиликти Кардар тартат.  

3. «Мой Beeline KG» Мобилдик тиркемесине жана Жеке кабинетке жеткилик берүү жана колдонуу тартиби
3.1. Оператордун Сайтынын WEB-баракчасы же «Мой Beeline KG» Мобилдик тиркемеси аркылуу Жеке кабинетке киргенде, Кардар тɵмɵнкүдɵй жол менен аткарыла турган авторизациялоо процедурасынан өтөт:
3.1.1. Кардар Жеке кабинетте же «Мой Beeline KG» Мобилдик тиркемесинде атайын формага өзүнүн уюлдук телефонунун номерин киргизүү менен сыр сɵздү сурайт жана жооп катары Сыр сөз жазылган SMS-билдирүүнү алат. Логинди (ɵзүнүн уюлдук телефонунун номерин жана сыр сɵздү) жазуу менен Кардар Жеке кабинетте же «Мой Beeline KG» Мобилдик тиркемесинде авторизациядан ɵтɵт.
3.1.2. Оператордун сайтында же «Мой Beeline KG» Мобилдик тиркемесинин интерфейсинде көрсөтүлгөн башка жол менен.
3.2. Оператордун Сайтынын WEB-баракчасында же «Мой Beeline KG» мобилдик тиркемеси аркылуу Жеке кабинетти колдонуу Beeline-дын байланыш кызматтарын кɵрсɵтүү жɵнүндɵ күчүндɵ болгон келишиминин алкагында кошулган сервистерди жана кызматтарды башкарууга, ошондой эле Кардардын түзмɵгүндɵ Жеке кабинетке жана/же «Мой Beeline KG» Мобилдик тиркемесине киргизилген колдонуучунун бардык маалыматтарын сактоого мүмкүндүк берет. 
3.3. Beeline-дын Жеке кабинетине кирүү Beeline-дын байланыш кызматтарын көрсөтүү жɵнүндɵ келишими бузулган учурдан тартып токтотулат. Ошондой эле, Кардар көрсөтүлгөн келишим боюнча өз милдеттенмелерин бузган (анын ичинде көрсөтүлгөн байланыш кызматтары үчүн карыздарды төлөбөгөн) же ушул Эрежелердин жоболорунда каралган учурларда кирүү токтотулушу мүмкүн.
3.4. Кардар Жеке кабинетин жана/же «Мой Beeline KG» Мобилдик тиркемесин колдонуу максатында Интернетке жеткиликти, Жеке кабинетке жана/же «Мой Beeline KG» Мобилдик тиркемесине кирүүнү аткаруучу, жана сервистерди жана кызматтарды башкаруу же башка каалаган жеткилкитүү функционалды колдонуу үчүн өзүнүн жабдууларын орнотууну жана аларды үчүнчү жактардан коргоону ɵз эсебинен камсыздайт.
3.5. Кардар катталгандан кийин Жеке кабинеттеги же активдештирилген «Мой Beeline KG» Мобилдик тиркемеси аркылуу аткарылган бардык аракеттер, уруксатсыз кирүү үчүнчү жактардын мыйзамсыз аракеттеринин натыйжасы экени далилденгиче, бул Кардар (номердин ээси) тарабынан жекече аткарылды деп эсептелет. 
3.6. Эгерде Кардар ушул Эрежелердин өзгөрүшүнө же Өзүн-өзү тейлөө системаларынын функционалына макул болбосо, Кардар аларды колдонууну токтотууга укуктуу. Өзүн-өзү тейлөө системаларын колдонууну кайра баштоо Кардардын жогоруда көрсөтүлгөн Эрежелерге жана/же функционалга киргизилген өзгөртүүлөргө макулдугун ырастоо дегенди билдирет.


4. Жоопкерчилик
4.1. Жеке кабинетке жана «Мой Beeline KG» мобилдик тиркемесине кирүүнү камсыздаган, Жеке кабинетте каттоо учурунда алынган сыр сɵздүн жана/же логиндин жоголушу же үчүнчү жактарга өткөрүлүп берилиши үчүн Кардар жоопкерчилик тартат, ошондой эле сыр сөздү жана/же логинди жоготуудан же аны үчүнчү жактарга өткөрүп берүүдөн келип чыккан бардык тобокелдиктерди жана зыяндарды өзүнө алат. Кардар тарабынан үчүнчү жакка Жеке кабинетине жана/же активдештирилген «Мой Beeline KG» Мобилдик тиркемесине кирүү жеткиликтүү болгон Кардардын түзмɵгүн колдонууга берүү жана WEB-баракчага кирүү үчүн алынган сыр сɵздү өзгөртүү, Операторду үчүнчү жактар тарабынан Жеке кабинетти уруксатсыз пайдалануунун кесепеттери үчүн жоопкерчиликтен бошотуу үчүн шартсыз негиз болуп саналат.
4.2. Жеке кабинеттин жана «Мой Beeline KG» Мобилдик тиркемесинин кызматтарын пайдалануу менен, анын ичинде социалдык тармактарда ар кандай жеке баракчаларга байлоо менен Кардар Оператордун сайтынын иштешине жана Өзүн-өзү тейлөө системаларын туура колдонууга зыянын тийгизүүсү мүмкүн болгон, тастыкталбаган жабдууларды жана программалык камсыздоону колдонуу үчүн жоопкерчилик тартат.
4.3. Кардар Оператордун Өзүн-өзү тейлөө системасын жана сервистерин жана кызматтарын башкарууну Үчүнчү жактар ​​тарабынан адилетсиз пайдаланууну болтурбоо үчүн өзүнүн жабдууларын орнотуу боюнча тийиштүү чараларды көрүүгө, ошондой эле мындай колдонуу аныкталганда тез арада жооп берүүгө милдеттенет. Оператор ɵзүнүн күнɵɵсү менен болбогон, ошондой эле Кардардын кызматтарды пайдалануу жана кошулган кызматтарды башкаруу боюнча туура эмес аракеттеринин натыйжасы болгон Кардардын Жеке кабинетинин жана «Мой Beeline KG» Мобилдик тиркемесинин кызматтарын уруксатсыз пайдалануу үчүн жоопкерчилик тартпайт.
4.4. Оператор Оператордун тармагында жүргүзүлүп жаткан техникалык жана профилактикалык тейлөөгө байланыштуу, ошондой эле байланыш сеансынын үзгүлтүккө учурашынын, Жеке кабинет жайгашкан Оператордун Сайты менен байланышты орнотуу мүмкүн эместигинин, Жеке кабинеттин жана/же «Мой Beeline KG Мобилдик тиркемесинин функцияларынын өзгөрүшүнүн натыйжасында, ошондой эле үчүнчү жактардын аракеттерине байланыштуу Жеке кабинеттин жана «Мой Beeline KG» Мобилдик тиркемесинин иштөөсүндөгү үзгүлтүктөрдүн натыйжасында Кардарга келтирилген түз жана кыйыр зыян үчүн жоопкерчилик тартпайт. Ушул Эрежелерде түздөн-түз каралбаган бардык башка жагдайларда, Beeline-дын байланыш кызматтарын кɵрсɵтүү жөнүндө келишимдин жоболору жана Jператордун balance.kg платформасына болгон жеткилик менен байланышкан башка укуктук документтери колдонулат. 

5. «Мой Beeline KG» Мобилдик тиркемесинде жекелештирүүдɵн ɵтүү эрежелери
5.1. Эрежелердин бул бөлүмүндө Оператор Кардарларга «Мой Beeline KG» Мобилдик Тиркемесинде өзүн-өзү жекелештирүү мүмкүнчүлүгүн берүүгө макул болгон шарттарды сүрөттөйт. Бул шарттарды кабыл алуу менен Кардар ушул Эрежелерди кабыл алат жана ушул бөлүмдө сүрөттөлгөн шарттарга макул болот.
5.2. Жалпы шарттар.
5.2.1. Жекелештирүүдɵн өтүүдө Оператор Кардардын «Мой Beeline KG» Мобилдик тиркемесинде көрсөткөн Кардардын номери (телефон номери) ал тарабынан Оператордун байланыш кызматтарын пайдалануу үчүн гана колдонула тургандыгы боюнча кепилдиктерин эске алат.
5.2.2. Кардарды төмөнкүлөр жекелештирет: код сөзү, толук аты-жөнү, Кардардын номери (телефон номери), каттоо дареги, SIM-картанын сериялык номери, Кардар келишиминин номери, Кардар келишими жана/же Оператордун эрежелери тарабынан аныкталган шарттарда жекече же биргелешип колдонулган инсандыгын тастыктаган документтин реквизиттери. 
5.2.3. Кардардын номери (телефон номери) Кардарга таандык экендигин тɵмɵнкүлɵр тастыктайт:
A) Бул Кардардын номерине (телефон номерине) SMS-билдирүү аркылуу алынган Сыр сɵздү жазуу;
Б) Кардар 15 (он беш) секунддан кем эмес убакытта эң көп чыгуучу чалууларды жасаган 5 (беш) даана өлчөмүндө телефон номерлерин берүү;
В) 3 (үч) даана өлчөмүндө толуктоо датасын жана суммасын көрсөтүү менен, бул Кардардын номерине (телефон номери) аткарылган акыркы төлөмдөр;
D) ICC-ни (integrated circuit card identifier) кɵрсɵтүү – SIM картанын арткы бетинде көрсөтүлгөн же *212# командалык терүү аркылуу алынган SIM-картанын уникалдуу сериялык номери).
5.2.4. Жекелештирүүдɵн кийин, Кардар Кардардын Түзмөгүнүн экранында «Мой Beeline KG» Мобилдик тиркемесинде көрсөтүлгөн тилкеге ​​өзүнүн кол тамгасын киргизүү менен Кардар келишиминин (абоненттик келишиминин) шарттарын кабыл алат.
5.2.5. Кардар Эрежелерди, анын ичинде ушул бөлүмдө белгиленгендерди кабыл алгандан кийин, Оператор Кардар менен Кардар келишимин түзүүгө милдеттенет. Кардар ушул Эрежелердин, анын ичинде ушул бөлүмдө баяндалган шарттарга макул болуу менен, ошондой эле аны кабыл алуу менен Кардар келишимине кол коюу менен, ошондой эле жекелештирүү процедурасынын жүрүшүндө Кардардын Түзмөгүнүн экранына өзүнүн кол тамгасын киргизүү менен Кардар келишиминин шарттарына макул болот.
5.2.6. Ушул Эрежелердин шарттарына ылайык Кардар келишимине Оператор Кардар тарабынан берилген маалыматтарды текшерүү (текшерүү) жол-жобосун аяктагандан кийин Тараптар тарабынан кол коюлган болуп эсептелет.
5.3. Тараптар төмөнкүдөй милдеттерди алышат:
5.3.1. Кардар туура Жеке маалыматтарды киргизүүгө милдеттенет.
5.3.2. Кардар Кардардын номери (абоненттик номер) ага таандык экенин тастыктайт.
5.3.3. Тараптар, ушул Эрежелердин шарттарына ылайык жекелештирүүдɵн кийин Оператор Кардардын Номеринин (Абоненттик Номер) иш жүзүндөгү ээсинен арыз алса, Оператор Кардардын Номерине (абоненттик номерге) бөгөт коюуга укуктуу экендиги менен макул болушат.  
5.3.4. Ушул Эрежелердин 5.3.3-пунктунда көрсөтүлгөн окуя болгон учурда Тараптардын ортосунда түзүлгөн Кардар келишими Кыргыз Республикасынын Граждандык кодексинин 173-беренесинин 2-пунктунун негизинде токтотулат жана андан кийин Кардардын номери (абоненттик номер) абоненттик номердин иш жүзүндөгү ээсине өтөт. Ошол эле учурда бул токтотуу Оператор тарабынан Кардар келишимин бир тараптуу бузуу болуп саналбайт.
5.3.5. Кардар Оператордун сурамы боюнча ага Кардардын номерине (абоненттик номер) таандык экендигин тастыктаган кошумча маалыматтарды берүүгө милдеттенет.
5.3.6. Кардар, зарыл болгон учурда, Оператор тарабынан көрсөтүлгөн маалыматтарды текшерүү фактысына макул болот.
5.3.7. Кардар жалган маалыматтарды берген учурда Кыргыз Республикасынын колдонуудагы мыйзамдарына ылайык жоопкерчилик тартууга макул болот.

[bookmark: a454277][bookmark: d61e2347][bookmark: a646541]6. Башка шарттар жана чектɵɵлɵр
6.1. Кардардын Жеке кабинетти жана «Мой Beeline KG» Мобилдик тиркемесин колдонууну баштоо үчүн ушул Эрежелерде каралган аракеттерди аткаруусу Кардардын ушул Эрежелерге жана андагы чектөөлөргө толук жана шартсыз макулдугу болуп саналат.
6.2. Жеке кабинетте же «Мой Beeline KG» мобилдик тиркемесинде авторизациялануу Кардардын ушул Эрежелердин бардык жоболоруна макулдугун билдирет.
6.3. Кардар менен Оператордун ортосунда түзүлгөн Beeline-дын байланыш кызматтарын көрсөтүү жɵнүндɵ келишиминин шарттарына жана тандалган Тарифтик планга ылайык, Кардар Интернетке кирүү мүмкүнчүлүгүнө ээ болгондо гана бардык кызматтардын функциялары Кардарга толук түрдө жеткиликтүү болот.
6.4. Ушул Эрежелерди кабыл алуу менен Кардар Оператордон тарифтик пландар, сунуштар, кызматтар, акциялар, ɵнүмдɵр жөнүндө материалдарды жана маалыматтарды Кардар Жеке кабинетте же «Мой Beeline KG» Мобилдик тиркемесинде кɵрсɵткɵн электрондук почтага (e-mail) жана/же SMS-билдирүүлөр, пуш-билдирүүлөр же Операторго функционалдык жеткиликтүү болгон башка билдирүүлөр аркылуу алууга, ошондой эле аларды өзгөртүүгө же жокко чыгарууга макулдугун билдирет. Жеке кабинетте же «Мой Beeline KG» Мобилдик тиркемесинде көрсөтүлгөн электрондук почта дарегине келип түшкөн каттын ылдый жагындагы «Туш-тушка жɵнɵтүүлɵрдүн тизмесинен чыгуу» шилтемесин басуу менен e-mail аркылуу туш-тушка жиберүүгɵ жазылууну токтотсоңуз болот.
6.5. Жеке кабинеттин кызматтарын жана «Мой Beeline KG» Мобилдик тиркемесин колдонууда, сервистерди жана кызматтарды кошууну башкаруу үчүн, сервистерди жана кызматтарды кошууга зарыл болгон техникалык мүмкүнчүлүктөрдү колдобогон Кардар терминалдарынын айрым түрлөрүн колдонууга байланыштуу чектөөлөр болушу мүмкүн.
6.6. Оператор бул Эрежелерди каалаган убакта Оператордун сайтында бул тууралуу маалыматты жайгаштыруу же SMS-билдирүүлөрдү жөнөтүү аркылуу же Оператор аныктаган башка ыкмалар менен Кардарларга билдирүү менен өзгөртүүгө жана (же) толуктоого укуктуу. Мындай өзгөртүүлөрдөн кийин Кардардын Жеке кабинетти жана «Мой Beeline KG» мобилдик тиркемесин андан ары колдонуусу Кардардын мындай өзгөртүүлөргө жана/же толуктоолорго макулдугун билдирет. Ушул Эрежелерде ачык каралбаган бардык башка учурларда, Кардар менен Оператор Beeline-дын байланыш кызматтарын кɵрсɵтүү жɵнүндɵ келишимин жетекчиликке алышат.
6.7. Кардар үчүнчү жактардын өзүнүн абоненттик номери (кардар аппараты) аркылуу, ошондой эле Кардардын түзмөктөрүндө орнотулган тиркемелерди колдонуу менен жасаган аракеттери үчүн жоопкерчилик тартат.
6.7. Кардар үчүнчү жактардын өзүнүн абоненттик номери (кардардын түзмɵгү) аркылуу, ошондой эле Кардардын түзмөктөрүндө орнотулган тиркемелерди колдонуу менен жасаган аракеттери үчүн жоопкерчилик тартат.
6.8. Оператор Кардардын алдында, техникалык платформалардын жана байланыш түйүндөрүнүн иштөөсүндөгү кечиктирүүлөр жана үзгүлтүктөр үчүн, алар Оператордун күнɵɵсүнɵн улам келип чыкпаган учурларда, жоопкерчиликтүү эмес.
6.9. Оператор анын авторизациялык маалыматтарынын, анын ичинде Оператордун сервистерине жана кызматтарына жетүүнү камсыз кылуучу Логиндин, Сыр сөздүн, Коддун ачыкка чыгышына жана/же жоголушуна байланыштуу Кардар келтирген зыян үчүн жоопкерчилик тартпайт.
6.10. Оператор Кардардын алдында кандайдыр бир жоготуулар же зыяндар үчүн, анын ичинде кыйыр, кокустан болгон, иш жүзүндөгү же кийинки жоготуулар үчүн (анын ичинде, бирок алар менен чектелбестен, маалыматтардын жоголушунан улам жоготуулар, Кардардын программалык камсыздоосуна, компьютердик техникасына, мобилдик түзүлүштөрүнɵ же башка жабдыктарына, маалыматтардын бузулушу жана коопсуздуктун бузулушу менен келтирилген зыяндар) үчүн жоопкерчилик тартпайт.
6.11. Оператор ушул Келишим боюнча өзүнүн укуктарын жана милдеттерин башка уюмга өткөрүп берүүгө укуктуу; эгер мындай боло турган болсо, бардык учурда Оператор бул тууралуу Кардарга кабарлайт, бирок бул аракеттер ушул Келишим боюнча укуктарга жана милдеттерге таасирин тийгизбейт. Мүмкүн болгон учурда, Оператор Кардарга алдын ала Жеке кабинеттен жана/же «Мой Beeline KG» мобилдик тиркемесинен же башка жеткиликтүү жолдор менен билдирүү жөнөтөт.
6.12. Ушул Эрежелердин ар бир пункту өз алдынча иштейт. Эгерде ушул Эрежелердин кайсы бир жобосу сот тарабынан мыйзамсыз деп табылса, калган беренелер толук юридикалык күчүндө кала берет.
6.13. Ушул Эрежелерде баяндалган шарттар (келечектеги мүмкүн болгон өзгөртүүлөрдү эске алуу менен) Кардар тарабынан Оператордун өзүн-өзү тейлөө системасын, ошондой эле шарттарда Оператордун башка Сервистерин жана кызматтарын ушул Эрежелерде кɵрсɵтүлгɵн шарттарда колдонууга карата Кардардын ортосундагы макулдашуулардын толук көлөмүн билдирет. 
6.14. Бул Келишим Кыргыз Республикасынын мыйзамдары менен жөнгө салынат жана тараптар ар кандай талаш-тартыштарды чечүү Кыргыз Республикасынын сотторунун юрисдикциясына кирет деп макулдашат. Бул, эгерде Кардар же Оператор ушул Келишимге байланыштуу доо менен сотко кайрылууну чечсе, тиешелүү сот органы болуп Оператордун жайгашкан жери боюнча Бишкек шаарындагы тиешелүү сот органы саналарын билдирет. 
